
ABSTRAK

Kajian ini bertujuan untuk mengkaji dan mengenalpasti kriteria penilaian landskap
warisan di Tapak Warisan Dunia (UNESCO), yang menjadi tuan rumah pelbagai
sumber penting yang perlu dilindungi. Kriteria penilaian sumber landskap warisan
adalah penting untuk diketahui untuk mengiktiraf, mengekalkan, meningkatkan dan
memperkayakan nilai landskap yang dikaitkan dengan warisan sejarah. Disebabkan
oleh nilai landskap warisan telah dikaji oleh pakar-pakar terutamanya di peringkat
antarabangsa untuk mengiktiraf sesuatu tempat, maka diperingkat tempatan juga
haruslah bangkit dalam melaksanakannya. Bagi mengatasi masalah ini, adalah wajar
melihat keunikan sumber landskap sebagai salah satu pendekatan untuk
memperkukuhkan Tapak Warisan Dunia kerana ia memaparkan tapak dengan karakter
tempatan dan nilai istimewa yang tersendiri. Kajian ini melibatkan empat kategori
pemegang taruh sebagai responden, iaitu pihak kerajaan, Pertubuhan Bukan Kerajaan
atau NGO, malim gunung, pelawat dan penduduk tempatan sebagai pembolehubah
dalam mengukur kriteria utama penilaian landskap warisan. Taman Kinabalu,
Kundasang, Sabah dipilih sebagai kajian kes kerana karakternya dapat dipelajari untuk
menghasilkan keberkesanan dalam penilaian sumber landskap warisan yang lebih
efektif. Data diperolehi menerusi metodologi kombinasi. Pengumpulan data kualitiatif
melibatkan temubual mendalam daripada persepsi pihak kerajaan, pihak profesional
yang berkaitan, pemerhatian tapak dan semakan dokumen. Data di analisa menerusi
perisian Atlas.ti 7. Manakala pengumpulan data kuantitatif melibatkan borang soal
selidik kepada para malim gunung, pelawat dan penduduk tempatan dan dianalisa
menerusi perisian SPSS 22.0. Penemuan yang diperolehi ditentukan menerusi
triangulasi kesemua data secara serentak. Penemuan akhir kajian terbahagi kepada
tiga kategori iaitu kriteria penilaian utama (nilai sejarah, nilai estetik, nilai sains,
keagamaan dan kepercayaan, dan pendidikan), pertengahan (nilai sosial, jarang di
temui dan masyarakat tempatan), dan minor (integriti dan ekonomi). Keistimewaan
kriteria penilaian landskap warisan tersebut dapat dijadikan panduan untuk menilai

landskap warisan di Malaysia yang bersesuaian dengan karakter tempatan. Oleh itu,
Penemuan kajian dapat membantu pihak berkuasa tempatan sebagai alternatif untuk
membangunkan dasar dan garis panduan untuk tapak warisan amnya, khas kepada
landskap warisan untuk pembangunan akan datang dalam konteks Malaysia. Limitasi
kajian ini hanya merangkumi penemuan kriteria utama, empat kumpulan pemegang
taruh, tertumpu pada landskap budaya dan landskap semula jadi dan kajian hanya
dijalankan di Taman Kinabalu (UNESCO), Sabah sahaja. Cadangan bagi kajian lanjutan
adalah kajian yang sama dijalankan di tapak berlainan, mengenalpasti sumber dan
elemen landskap di tapak kajian, kajian berkaitan nilai warisan dan kajian

memperincikan peranan masyarakat terhadap nilai landskap di tapak kajian.

Kata kunci: Landskap Warisan, Lestari, Tapak Warisan Dunia, Ekopelancongan,

Pelancongan, Penilaian Kriteria.

ABSTRACT

ASSESSMENT AND FORMATION OF HERITAGE LANDSCAPE CRITERIA AT
WORLD HERITAGE SITE (UNESCO) IN KINABALU PARK, KUNDASANG,
SABAH.

This research sets out to study and identify the criteria of the heritage landscape
assessment at the World Heritage Site (UNESCO), which host a variety of important
resources that need to be protected. The criteria for assessing heritage landscapes are
important to know in recognizing, maintaining, improving and enriching the value of
landscape associated with historical heritage. The value of heritage landscape has
been studied by experts at international level to recognize a place, then at local level
also should be rise in its implementation. To solve this problem, it is desirable to look
at the unique of landscape as one of the approaches to strengthening the World
Heritage Site with own character and identity. This research involved four categories of
stakeholders as respondents, which are the government, Non-Governmental
Organizations or NGO, mountain guides, visitors and the locals as a variable in
measuring the main criteria for valuing heritage landscapes. Kinabalu Park, Kundasang,
Sabah was chosen as a case study because its character could be learned to produce
more effective heritage landscape. Data is obtained through a mixed method. Data of
qualitative a involves in-depth interviews from government perceptions, relevant
professionals, site observation and document review. The data were analyzed through
Atlas.ti 7. Quantitative data collection involves questionnaires to mountain guide,
visitors and locals and analyzed through SPSS 22.0. The findings are validated through
triangulation of all the data simultaneously. The final results are divided into three
categories, primary criteria (historical value, aesthetic value, science, religion and
beliefs, and education), secondary (social values, rarely found and local communities),
and minor (integrity and economics). The uniqueness of the heritage landscape
assessment criteria could be used as a guideline for assessing heritage landscapes in

Malaysia that corresponds to the local character. Therefore, research findings can
assist local authorities as an alternative to developing policies and guidelines for
general heritage sites, especially for future development in Malaysian context. The
limitation of this studly focusing on main criteria, four groups of stakeholders, base on
cultural landscapes and natural landscapes and study sites at Kinabalu Park (UNESCO),
Sabah. The suggestions for further studies are similar this study conducted at different
sites, identifying the landscape sources and elements, studies on inheritance values
and community responsibility in landscape value.

Keywords: Heritage Landscape, Sustainability, World Heritage Site, Ecotourism,
Tourism, Criteria Assessment,

BAB 1

PENGENALAN

1.1 Pengenalan

Tesis ini mengkaji dan mengenalpasti kriteria penilaian landskap warisan di Tapak
Warisan Dunia (UNESCO). Taman Kinabalu, Kundasang, Sabah dipilih sebagai kajian
kes kerana banyak perkara dapat dipelajari untuk menghasilkan keberkesanan dalam
mengenalpasti dan menjalankan aktiviti penilaian sumber landskap warisan yang lebih
efisyen. Kriteria penilaian landskap warisan adalah penting untuk diketahui dan
keperluan dalam mengiktiraf tempat, mengekalkan, memperbaiki, memperkayakan
nilai landskap yang berkaitan dengan warisan sejarah. Landskap warisan juga adalah
latar belakang dan penanda kepada imej dan identiti setempat. Identiti yang diiktiraf
berbeza dari tempat yang lain (Shuhana, 1997). Secara simboliknya, landskap warisan
berperanan untuk menyingkap identiti yang sebenarnya. Mitchell (1994) menyatakan,
‘melihat sebagaimana proses identiti itu terbentuk...’, Ia terbentuk di antara pertemuan
landskap dan identiti, berkaitan memori, pemikiran dan kefahaman rasa tempat
ataupun ‘sense of place’ Ia dapat menaikkan nilai tempat dan kawasan sekali gus
dapat mengiktiraf taman warisan, pokok warisan, elemen warisan dan sebagainya
sebagai satu lambang identiti dan kebanggaan masyarakat Sabah, khasnya dan
warisan negara amnya di samping menjaga status tapak sebagai Tapak Warisan Dunia
yang telah diwartakan oleh UNESCO pada tahun 2000. Ini seiring dengan objektif
Pelan Strategik Kementerian Pelancongan, Kebudayaan dan Alam Sekitar (2015), untuk
mengadakan program menyelamatkan, pemeliharaan dan pemuliharaan warisan
budaya dan semula jadi agar dapat dinikmati oleh generasi masa kini dan akan datang.

Perkara utama yang diambil kira dalam kajian ini adalah untuk mengkaji kriteria

penilaian sumber landskap untuk diiktiraf sebagai landskap warisan. Objektif ini



memberi kesedaran dan perlindungan yang jitu dalam meningkatkan pengurusan,
mengekalkan dan melindungi sumber landskap warisan sedia ada. Keistimewaan
kriteria penilaian landskap warisan boleh digunakan sebagai panduan untuk menilai
landskap warisan di Malaysia dan membantu pihak berkuasa tempatan sebagai

alternatif untuk membangunkan dasar dan garis panduan untuk tapak warisan umum.

Bab ini akan membentangkan struktur keseluruhan kajian dan rangka kerja di
mana penemuan persoalan kajian akan dibentangkan. Bab ini terdiri daripada tiga
bahagian iaitu i) Bahagian 1.2 yang akan menerangkan latar belakang kajian serta isu
dan masalah yang wujud dalam konteks kajian ini; ii) Bahagian 1.3 yang akan
menerangkan persoalan, matlamat dan objektif kajian yang terhasil daripada isu dan
masalah kajian serta andaian kajian; dan iii) Bahagian ketiga yang akan menerangkan
secara am pendekatan kajian serta skop, limitasi dan struktur keseluruhan kajian serta

kesimpulan.

1.2 Latar Belakang Kajian

Setakat ini, evolusi landskap warisan sudah diterokai sehingga masa kini (McClean,
2007; Aziz, 2011) dan beberapa kesimpulan penting telah muncul antaranya yang
dinyatakan iaitu landskap meliputi seluruh alam sekitar dan terdapat tempat penting
untuk pelbagai sebab. Sebab termasuklah kepentingan warisan, alam semula jadi,
budaya, nilai-nilai tradisional, sains, geologi, teknologi, sosial dan sejarah. Ini jelas
menunjukkan bahawa landskap warisan telah berkembang daripada dua aliran utama,
iaitu pelbagai jenis landskap boleh dianggap sebagai warisan dan nilai warisan kini
dinilai dan dihargai oleh orang ramai bukan sahaja pada golongan elit (Schapper,
1994). Nilai landskap warisan telah dikaji oleh pakar-pakar terutamanya di peringkat
antarabangsa untuk mengiktiraf sesuatu tempat. Pengiktirafan secara meluas tentang
komponen landskap, walaupun dalam pelbagai bentuk, gaya dan fungsi (Mascari et. al,
2009). Kepentingan ini haruslah dicontohi diperingkat tempatan terutamanya dalam
menilai sumber landskap warisan. Isu ini merupakan perkara yang belum berbangkit di

peringkat tempatan untuk mengiktiraf sesuatu tempat yang memiliki keunikan sumber.



Pengiktirafan ini terutamanya dalam penilaian sumber landskap warisan kerana dalam
landskap terdapat tempat yang ketara dan memberi kepentingan kepada manusia.

Walaupun ciri warisan sebenarnya telah wujud sekian lama, namun untuk
kefahaman tentang cara pengendaliannya adalah agak baru diketengahkan. Oleh itu,
pemeliharaan dan pemuliharaan landskap warisan dan nilai berkaitan dengannya
adalah salah satu yang paling penting dalam isu-isu perancangan seluruh dunia
(McClean, 2007). Pemeliharaan dan pemuliharaan landskap warisan bukan sahaja
melibatkan institusi rasmi antarabangsa dan badan-badan kerajaan sahaja, malah
badan-badan bukan kerajaan dan pihak professional dalam bidang berkenaan juga

memainkan peranan penting (Aziz, 2011).

Maka, adalah penting untuk mengenalpasti faktor warisan yang
mempengaruhi pemeliharaan dan pemuliharaan dalam menilai landskap di tapak
warisan. Tapak Warisan adalah tapak yang mempunyai nilai sejagat yang menonjol
untuk diketahui umum dan diberi pelindungan (UNESCO, 2015). Konvensyen Warisan
Dunia memainkan peranan penting dalam menghargai dan melindungi tapak warisan
yang berharga di seluruh dunia. Tapak warisan budaya dan semula jadi yang
mempunyai kepentingan nilai sejagat perlu dikekalkan sebagai sebahagian daripada
warisan dunia secara keseluruhan (UNESCO, 1972). Oleh itu, Tapak Warisan Taman
Kinabalu adalah tapak kajian yang sesuai dipilih untuk diketengahkan nilai landskap

warisannya yang merupakan tuan rumah pelbagai sumber penting perlu dilindungi.

Walaupun kesedaran tentang fungsi, nilai landskap dan usaha
memperkenalkan landskap warisan giat dijalankan terutamanya di tapak warisan yang
telah diwartakan oleh UNESCO. Tapak warisan ini mempunyai syarat mengekalkan
status yang perlu dipatuhi, tetapi senario kegagalan mematuhi syarat ini masih lagi
berlaku. Terdapat juga tapak warisan dikategorikan pada tahap bahaya yang telah
menerima amaran dari pihak UNESCO seperti Geopark Langkawi. Jika ia berterusan,
status tapak warisan itu boleh ditarik semula daripada pengiktirafan pihak UNESCO.
Mengikut daripada perbualan, perkara ini perlu ditangani sebelum ia berlaku di tapak
warisan Taman Kinabalu (Rimi, Komunikasi Personal, Mei 12, 2014). Penyelesaian bagi

senario ini, seperti yang dicadangkan oleh ramai pengkaji ialah merujuk semula



